
Narayaneeyam Dashakam – 86 
Saalvavadham – Mahabhaaratayuddham 

 
sālvō bhaiṣmī vivāhē yadubala vijitaś chandrachūḍād vimānaṃ 

vindan saubhaṃ sa māyī tvayi vasati kuruṃs tvatpurīm abhyabhāṅkṣīt । 
pradyumnastaṃ nirundhan Nikhila yadubhaṭair nyagrahīdugra vīryaṃ 

tasyāmātyaṃ dyumantaṃ vyajani cha samaraḥ sapta viṃśat yahāntaḥ ॥1॥ 

tāvattvaṃ rāmaśālī tvarita mupagataḥ khaṇḍita prāya sainyaṃ 

saubhēśaṃ taṃ nyarundhāḥ sa cha kila gadayā śārṅgam abhraṃśayattē । 
māyātātaṃ vyahiṃsīdapi tava puratas tattvayāpi kṣaṇārdhaṃ 

nājñāyītyāhurēkē tadidam avamataṃ vyāsa ēva nyaṣēdhīt ॥2॥ 

kṣiptvā saubhaṃ gadāchūrṇitam udakanidhau maṅkṣu sālvē'pi chakrē- 

ṇōtkṛttē dantavaktraḥ prasabham abhipatann abhyamuñchad gadāṃ tē । 
kaumōdakyā hatō'sāvapi sukṛta nidhiś chaidyavat prāpadaikyaṃ 

sarvēṣāmēṣa pūrvaṃ tvayi dhṛta manasāṃ mōkṣaṇārthō'vatāraḥ ॥3॥ 

tvayyā yātē'tha jātē kila kurusadasi dyūtakē saṃyatāyāḥ 

krandantyā yājñasēnyāḥ sakaruṇamakṛthāś chēlamālām anantām । 
annānta prāpta śarvāṃśaja munichakita draupadī chintitō'tha 

prāptaḥ śākānnamaśnan muni gaṇamakṛthās tṛptimantaṃ vanāntē ॥4॥ 

yuddhōd yōgē'tha mantrē milati sati vṛtaḥ phalgunēna tvamēkaḥ 

kauravyē datta sainyaḥ karipuram agamō dūtya kṛt pāṇḍa vārtham । 
bhīṣma drōṇādi mānyē tava khalu vachanē dhikkṛtē kauravēṇa 

vyāvṛṇvan viśvarūpaṃ munisadasi purīṃ kṣōbhayitvāgatō'bhūḥ ॥5॥ 

jiṣṇōstvaṃ kṛṣṇa sūtaḥ khalu samaramukhē bandhughātē dayāluṃ 

khinnaṃ taṃ vīkṣya vīraṃ kimidamayi sakhē nitya ēkō'yamātmā । 

kō vadhyaḥ kō'tra hantā tadiha vadhabhiyaṃ prōjjhya mayyarpitātmā 

dharmyaṃ yuddhaṃ charēti prakṛtimanayathā darśayan viśvarūpam ॥6॥ 

bhaktōttaṃsē'tha bhīṣmē tava dharaṇibhara kṣēpakṛtyaika saktē 

nityaṃ nityaṃ vibhindaty ayutasamadhikaṃ prāptasādē cha pārthē । 
niśśastratva pratijñāṃ vijaha darivaraṃ dhārayan krōdhaśālī- 

vādhāvan prāñjaliṃ taṃ nataśirasamathō vīkṣya mōdādapāgāḥ ॥7॥ 

yuddhē drōṇasya hasti sthira raṇa bhaga dattēritaṃ vaiṣṇavāstraṃ 

vakṣasyādhatta chakrasthagitara vimahāḥ prārdayat sindhu rājam । 
nāgāstrē karṇa muktē kṣitimavanamayan kēvalaṃ kṛttamauliṃ 

tatrē tattrāpi pārthaṃ kimiva nahi bhavān pāṇḍavā nāmakārṣīt ॥8॥ 

yuddhādau tīrthagāmī sa khalu haladharō naimiśakṣētra mṛchChan 

apratyut thāyisūta kṣayakṛdatha sutaṃ tatpadē kalpayitvā । 
yajñaghnaṃ valvalaṃ parvaṇi paridalayan snātatīrthō raṇāntē 

samprāptō bhīmaduryōdhana raṇamaśamaṃ vīkṣya yātaḥ purīṃ tē ॥9॥ 

saṃsupta draupadēya kṣapaṇa hatadhiyaṃ drauṇimētya tvaduktyā 

tanmuktaṃ brahma mastraṃ samahṛta vijayō mauliratnaṃ cha jahrē । 
uchChityai pāṇḍavānāṃ punarapi cha viśaty uttarāgarbha mastrē 

rakṣann aṅguṣṭhamātraḥ kila jaṭharamagāś chakrapāṇir vibhō tvam ॥10॥ 

dharmaughaṃ dharmasūnō rabhidadha dakhilaṃ Chanda mṛtyussa 
bhīṣmaha 

tvāṃ paśyan bhaktibhūmnaiva hi sapadi yayau niṣkala brahma bhūyam । 
saṃyājyā dhāśvamēdhais tribhirati mahitair dharmajaṃ pūrṇa kāmaṃ 

samprāptō dvarakāṃ tvaṃ pavanapurapatē pāhi māṃ sarvarōgāt ॥11॥ 

II sadaa sarvatra govinda naama sankeerthanam govindaa govindaa II 

II shree guruvayoorappa sharanam II shree haraye namaha II 


